
CAKTIMIN E DETYRAVE DHE PËRGJEGJËSIVE TË AUDITËVE TEKNICIENË 

PËR MBIKËQYRJEN E VEPRIMEVE TË REALIZUARA NGA KQZ PËR 

REGJISTRIMIN E SHTETASVE QË VOTOJNË NGA JASHTË TERRITORIT TË 

REPUBLIKËS SË SHQIPËRISË, PËR ZGJEDHJET PËR KUVEND TË DATËS 11 

MAJ 2025  

 

Në mbështetje të nenit 19, pika 1, shkronja “n”, e 2, nenit 25, pika 11, dhe nenit 61, të Ligjit Nr. 

10019, datë 29.12.2008, “Kodi Zgjedhor i Republikës së Shqipërisë”, të ndryshuar, Udhëzimit Nr. 

2, datë 28.12.2012, të Komisionit Qendror të Zgjedhjeve, “Për miratimin e rregullave të veçanta 

për kushtet e kontratës dhe kryerjen e auditimit nga auditët teknicienë për verifikimin e veprimeve 

në bazën e të dhënave RKGJC”,  

                                                                   V E N D O S: 

 

1- Të miratojë detyrat dhe përgjegjësitë e auditëve teknicienë për mbikëqyrjen e veprimeve të 

realizuara nga KQZ për regjistrimin e shtetasve që votojnë nga jashtë territorit të Republikës së 

Shqipërisë, sipas Aneksit 1, që i bashkëlidhet këtij vendimi. 

2- Ky vendim hyn në fuqi menjëherë dhe publikohet në faqen zyrtare të internetit të Komisionit 

Qendror të Zgjedhjeve. 

3- Kundër këtij vendimi mund të bëhet ankim në Komisionin e Ankimimeve dhe Sanksioneve 

brenda 3 (tre) ditëve nga shpallja e tij. 

                                                                                                 Komisioneri Shtetëror i Zgjedhjeve 

                                                                                                 Ilirjan CELIBASHI 

         Aneks 1 

 

DETYRAT DHE PËRGJEGJËSITË E AUDITËVE TEKNICIENË PËR PËR MBIKËQYRJEN 

E VEPRIMEVE TË REALIZUARA NGA KQZ PËR REGJISTRIMIN E SHTETASVE 

QË VOTOJNË NGA JASHTË TERRITORIT TË REPUBLIKËS SË SHQIPËRISË 

1. Auditi i Kuadrit Ligjor dhe Rregullator 

-Të verifikojë përputhshmërinë e sistemit me ligjet dhe rregulloret zgjedhore. 

-Të shqyrtojë procedurat e miratuara për regjistrimin e votuesve nga jashtë. 

-Të kontrollojë kufizimet e aksesit dhe kushteve për përditësimin e bazës së të dhënave. 

2. Auditimi i Arkitekturës së Sistemit dhe Bazës së të Dhënave 

-Të shqyrtojë strukturën e bazës së të dhënave për të siguruar që të dhënat e votuesve të jenë të 

ndara dhe të mbrojtura. 

-Të testojë sigurinë e bazës së të dhënave ndaj ndërhyrjeve të paautorizuara. 

-Të verifikojë procedurat e backup-it dhe restaurimit të të dhënave. 

3. Auditi i Procesit të Regjistrimit dhe Identifikimit të Votuesve 

- Të vlerësojë saktësinë e të dhënave të futura në sistem. 

- Të testojë mekanizmat e vërtetimit të identitetit gjatë regjistrimit (p.sh., dokumente identifikimi, 

verifikim biometrik). 

- Të kontrollojë rastësitë e regjistrimeve të dyfishta apo të dhënave të gabuara. 

4. Krahasimi i Imazheve të Ruajtura në Sistem 

- Të shqyrtojë saktësinë e imazheve të ruajtura për çdo votues (p.sh., skanime pasaporte, ID, etj.). 

- Të bëjë krahasimin automatik i imazheve të ruajtura për të identifikuar dublikime ose gabime. 

- Të auditojë algoritmet e përdorura për njohjen dhe krahasimin e imazheve. 

- Të kontrollojë cilësinë dhe rezolucionin e imazheve të ruajtura. 

5. Siguria e Aksesit në Sistemin dhe Baza e të Dhënave 

- Të vlerësojë nivelin e enkriptimit të të dhënave dhe imazheve. 

- Të bëjë auditimin e log-eve të aksesit për të identifikuar tentativa të paautorizuara. 

- Të shqyrtojë procedurat e autentikimit me dy faktorë (2FA) për administratën dhe votuesit. 

6. Roli i Operatorëve dhe Trajnimi i Stafit 

- Të kryejë vlerësimet e trajnimeve të stafit përgjegjës për regjistrimin e votuesve. 

- Të kontrollojë rolin e operatorëve në futjen dhe verifikimin e të dhënave. 

- Të verifikojë ndarjen e qartë të përgjegjësive për të shmangur konfliktet e interesit. 

7. Testimi i Integritetit të Sistemit 

- Të kryejë testime penetrimi (penetration testing) për të vlerësuar sigurinë e sistemit. 

- Të stimulojë sulme kibernetike për të identifikuar dobësi potenciale. 

- Të kontrollojë sistemin e alarmimit në rast të ndërhyrjeve të paautorizuara. 

- Të identifikojë problematika të tjera të paparashikuara në këto detyra. 

8. Verifikimi i Përformancës së Sistemit 

- Të testojë ngarkesën (load testing) për të siguruar që sistemi mund të përballojë një fluks të 

madh regjistrimesh. 

- Të analizojë kohën e përgjigjes së sistemit gjatë procesit të regjistrimit dhe krahasimit të 

imazheve. 

9. Gjurmimi dhe Auditimi i Ndryshimeve në të Dhëna 

- Të verifikojë regjistrat e auditimit (audit logs) për çdo ndryshim të kryer në sistem. 

- Të sigurojë që çdo ndryshim të ketë arsye të dokumentuar dhe autorizim përkatës. 

10. Raportimi dhe Rekomandimet 

- Të përgatisë raportin e gjetjeve dhe rekomandimeve për përmirësime. 

- Të propozojë masa korrigjuese për çdo problem të identifikuar. 

- Të përgatisë një plan veprimi për të adresuar dobësitë dhe për të përmirësuar sigurinë dhe 

saktësinë e sistemit. 

- Të paraqes një raport të gjetjeve te auditit palëve të interesuara. 

 

 

 

 

 

 


